
    Azərbaycan Respublikasının Pre-
zidenti İlham Əliyev noyabrın
4-də Almaniya Federativ Respub-
likasının xarici işlər naziri Annalena

Berboku qəbul edib.
    Görüşdə Azərbaycan-Almaniya
ikitərəfli əlaqələri, Ermənistan ilə
Azərbaycan arasında münasibətlərin

normallaşdırılması və bütövlükdə,
Cənubi Qafqaz regionunda sülhün,
sabitliyin və təhlükəsizliyin təmin
olunması məsələləri ətrafında fikir

mübadiləsi aparıldı.
    Almaniyanın xarici işlər naziri
ölkəsinin Azərbaycan ilə Ermənistan
arasında münasibətlərin normallaş-
dırılması, sülh müqaviləsinin im-
zalanması və bu xüsusda Avropa
İttifaqının dəstəyi ilə aparılan Brüs-
sel platformasını dəstəklədiyini diq-
qətə çatdırdı. O həmçinin Azər-
baycanın üzləşdiyi humanitar mina
probleminin aradan qaldırılmasına
Almaniyanın kömək göstərməyə
hazır olduğunu bildirdi.
    Dövlətimizin başçısı bu ilin mar-
tında Almaniyaya səfərini və səfər
çərçivəsində Kansler Olaf Şolts,
Prezident Frank-Valter Ştaynmayer
ilə keçirdiyi görüşləri məmnunluqla
xatırladı.
    Prezident İlham Əliyev Azər-
baycanın Cənubi Qafqaz ölkələri
arasında regional əməkdaşlığı dəs-
təklədiyini bildirdi, Ermənistanın
Azərbaycana təcavüzü nəticəsində
bu üç ölkə arasında əməkdaşlığın
indiyədək mümkün olmadığını qeyd
etdi.
    Dövlətimizin başçısı Ermənis-

tanın son üç ildə Azərbaycanın
Qarabağ bölgəsinə silah-sursatın
və hərbi heyətin daşınmasını hə-
yata keçirdiyini vurğuladı. Prezi-
dent İlham Əliyev sentyabrın
2-də Nikol Paşinyanın Ermənistan
tərəfindən Azərbaycan ərazilərində
yaradılmış və dəstəklənən qon-
darma rejimi təbrik etməsini və
artıq özünü ləğv etmiş qondarma
rejimin sentyabrın 9-da dırnaqarası
“seçkilər” keçirməsini regionda
vəziyyətin gərginləşməsinə xidmət
edən təxribatçı addımlar olduğunu
bildirdi. Prezident İlham Əliyev
lokal xarakterli antiterror tədbirləri
nəticəsində Azərbaycanın suve-
renliyini bərpa etdiyini və ölkə-
mizin Ermənistan ilə münasibət-
lərin normallaşdırılmasını, sülh
müqaviləsinin imzalanmasını, re-
gional sülh gündəliyini dəstəklə-
diyini diqqətə çatdırdı.
    Söhbət əsnasında Azərbaycan
ilə Almaniya arasında ikitərəfli əla-
qələrin inkişaf perspektivlərinə dair
fikir mübadiləsi aparıldı.

AZƏRTAC

Prezident İlham Əliyev Almaniyanın xarici işlər nazirini
qəbul edib

    Noyabrın 4-də Naxçıvan Biznes Mərkə-
zində Naxçıvan Muxtar Respublikası Nazirlər
Kabinetinin təşkilatçılığı ilə Azərbaycan Res-
publikasının Prezidenti cənab İlham Əliyevin
hakimiyyətə gəlişinin 20 illiyi və Zəfər Gü-
nünün 3-cü ildönümünə həsr olunmuş “Zəfərə
gedən 20 il” mövzusunda tədbir keçirilib.
    Əvvəlcə Azərbaycan Respublikasının Döv-
lət Himni səsləndirilib, Ümummilli Lider
Heydər Əliyevin, şəhidlərimizin əziz xatirəsi
bir dəqiqəlik sükutla yad edilib.
    Naxçıvan Muxtar Respublikasında Azər-
baycan Respublikası Prezidentinin səlahiyyətli
nümayəndəsi Fuad Nəcəfli 2023-cü ilin ölkə -
miz, eləcə də Naxçıvan Muxtar Respublikası
üçün əlamətdar hadisələrlə dolu bir il kimi
başa çatacağını bildirib. Diqqətə çatdırıb ki,
“Heydər Əliyev İli”ndə Naxçıvan Muxtar
Respublikasında yeni siyasi idarəetmə sistemi
tətbiq olunur. Muxtar respublikanın hərtərəfli
inkişafına hesablanmış Dövlət proqramı təs-
diqlənib və yeni layihələrin reallaşdırılması
üçün böyük maliyyə vəsaiti ayrılıb. Eyni za-
manda bu il suverenliyimizin tam bərpa
olunmasının təntənəsini yaşayırıq. Bu uğur-
ların təməlində dayanan cənab İlham Əliyevin
prezidentlik fəaliyyətinin 20 illiyini böyük
qürur və sevinclə qeyd edirik. 
    Ümummilli Liderimizin 2003-cü ildə mü-
raciəti zamanı səsləndirdiyi “Mən ona özüm
qədər inanıram və gələcəyinə böyük ümidlər
bəsləyirəm” ifadəsini xatırladan səlahiyyətli

nümayəndə vurğulayıb ki, dövlət başçımız
ötən 20 ildə ata vəsiyyətini yerinə yetirməklə
bu inamı doğrultdu. Dövlət başçımızın müs-
təsna xidmətləri nəticəsində Azərbaycanda
yeni reallıqlar, yeni platformalar yaranıb.
“Biz xoşbəxt insanlarıq ki, xalqımızın 200
illik mübarizəsini möhtəşəm Qələbə ilə başa
çatdıran Müzəffər Ali Baş Komandanın rəh-
bərliyi altında həyat sürürük. Cənab İlham
Əliyevin Azərbaycan xalqına bəxş etdiyi
möhtəşəm Qarabağ zəfəri suveren Azərbaycana
regionda öz sözünü deməyə böyük imkanlar
verir. Noyabrın 8-də Xankəndidə keçiriləcək
hərbi parad bir daha Azərbaycanın gücünü
bütün dünyaya sübut edəcək”, – deyə səla-

hiyyətli nümayəndə Fuad Nəcəfli bildirib. 
    Naxçıvan Muxtar Respublikasının Baş
naziri Səbuhi Məmmədov çıxışında qeyd
edib ki, ölkəmizdə son 20 ilin uğurları, tarixə
yazılan möhtəşəm qələbələr onu deməyə
əsas verir ki, ölkə başçısı qarşıya qoyduğu
və bəyan etdiyi strateji hədəflərə nail olmaqla
Azərbaycanın timsalında “Güclü dövlət”
konsepsiyasını reallaşdırıb. 
    Baş nazir bildirib ki, ölkə Prezidentinin
rəhbərliyi ilə Naxçıvan Muxtar Respublika-
sında yeni idarəetmə formasının yaradılması,
nümayəndəlik institutunun təsisi, struktur is-
lahatlarının aparılması muxtar respublikanın
inkişafında əhəmiyyətli rol oynayır. Bu ilin

ötən dövründə muxtar respublikada 487,1
milyon manat dəyərində sənaye, 263,7 milyon
manatlıq kənd təsərrüfatı məhsulu istehsal
edilib. Əsas kapitala yönəldilmiş vəsaitlər
125 milyon manat, pərakəndə ticarət döv-
riyyəsi ciddi həcmdə artaraq 951,9 milyon
manat, əhaliyə göstərilən ödənişli xidmətlər
139,3 milyon manat, dövlət büdcəsinin gə-
lirləri 148,3 milyon manat, dövlət büdcəsinin
xərcləri 404,3 milyon manat, ortaaylıq nominal
əməkhaqqı 671 manat olub. Bundan başqa,
2023-cü ilin yanvar-sentyabr aylarında 704
daimi iş yerinin açılması təmin edilib.
    Tədbirdə Naxçıvan Muxtar Respublika-
sının iqtisadiyyat naziri Tapdıq Əliyev, əmək
və əhalinin sosial müdafiəsi naziri Ceyhun
Cəlilov, ədliyyə nazirinin müavini, nazir
vəzifələrini icra edən Hüseyn Səfərov və
Naxçıvan Dövlət Universitetinin rektoru
Elbrus İsayev çıxış ediblər. Çıxışlarda dövlət
başçımızın 20 illik hakimiyyəti dövründə
Azərbaycanın keçdiyi misilsiz inkişaf yo-
lunun müxtəlif məqamlarına nəzər salınıb.
Xüsusilə vurğulanıb ki, Prezident cənab
İlham Əliyevin rəhbərliyi ilə sosial-iqtisadi
sahədə həyata keçirilən islahatların məqsədi
iqtisadi səmərəliliyin və rifahın təmin olun-
ması prinsiplərinə söykənir. 
    Sonda Naxçıvan televiziyasının hazırladığı
“Zəfərə gedən 20 il” qısa filmi nümayiş
etdirilib.

“Şərq qapısı”

Naxçıvanda “Zəfərə gedən 20 il” mövzusunda tədbir keçirilib



25 noyabr 2023-cü il “Şərq qapısı” qəzeti

    Naxçıvan şəhərində Müzəffər
Ali Baş Komandan cənab İlham
Əliyevin Azərbaycan Respublika-
sının Prezidenti seçilməsinin 20
illiyi ilə əlaqədar hərbi yürüş keçi-
rilib.
    Əlahiddə Ümumqoşun Ordunun
hərbi qulluqçularının  və Heydər
Əliyev adına Hərbi Liseyin kur-
santlarının iştirakı ilə keçirilən yürüş
Naxçıvan şəhərindəki Heydər Əliyev
prospektindən başlayıb və müəyyən
edilən marşrut üzrə Zəfər parkınadək
davam edib.
    Hərbi qulluqçularımız və gələ-
cəyin zabitləri yürüşləri ilə Ümum-
milli Lider Heydər Əliyevin xati-

rəsinə ehtiramlarını və Azərbaycan
Respublikasının Prezidenti cənab

İlham Əliyevin Ali Baş Koman-
danlığı altında xidmət etmək şərə-
finin yaratdığı qürur və iftixar hiss-

lərini nümayiş etdiriblər. 
    Yürüş iştirakçıları hərbi orkestrin
müşayiəti ilə hərbi-vətənpərvərlik

mahnıları, eləcə də marşlar və şü-
arlar səsləndiriblər.
    İzləyənlər tərəfindən hərbi yürüş
böyük maraq və alqışlarla qarşılanıb.
Sonda Əlahiddə Ümumqoşun Or-
dunun Nümunəvi Hərbi Orkestrinin
konserti olub.
    Qeyd edək ki, Əlahiddə Ümum-
qoşun Orduda cənab İlham Əliyevin
Azərbaycan Respublikasının Pre-
zidenti seçilməsinin 20 illiyi ilə
əlaqədar keçirilən silsilə tədbirlər
davam edir.

Kənan CƏlİlOv

     Naxçıvan Dövlət Universitetində
keçirilən tədbirdə universitetin rektoru
Elbrus İsayev çıxış edərək bildirib
ki, Vətən naminə canını qurban vermiş
şəhidləri xalqımız heç zaman unut-
mayacaq.
     Görüşdə şəhidlər üçün tikinti la-
yihələrinə texniki dəstək göstərilməsi,
şəhid övladlarına universitetin Bey-
nəlxalq Məktəbində güzəştli təhsil
imkanının, təhsil materiallarına əl-
çatanlılığın təmin edilməsi, birliyin
fəaliyyətinə dəstək və digər məsələlər
müzakirə olunub.
    Tədbirdə Birliyin sədri Mais Gül-
məmmədov çıxış edərək minnətdar-
lıq edib.
    Rektor xarıbülbül əl işini  ictimai
birliyin sədri Mais Gülməmmədova
təqdim olunub.

Naxçıvan Dövlət Universitetinin 
Televiziya, mətbuat və ictimaiyyətlə 

əlaqələr bölməsi

“Naxçıvan şəhid ailələri”
İctimai Birliyi ilə görüş 

    İlk öncə onu qeyd edək ki, Azər-
baycan bütün ərazisi üzərində su-
verenliyini tam təmin etməsi ilə
“Türk Əsri”nə damğasını vurdu.
Türkiyə Respublikasının Prezidenti
Rəcəb Tayyib Ərdoğanın çıxışında
“Bu tarixi uğurdan son dərəcə
qürur və sevinc hissi duyuruq. Bu-
nunla da bölgəmizdə davamlı sülhə
bir addım da yaxınlaşdıq. Açılan
fürsət pəncərəsinin dəyərləndirilməsi
ən böyük arzumuzdur” çağırışı də-
yişən reallıqlara Türk dünyasının
uzatdığı sülh əlinin də yenidən bə-
yanı oldu. 
    Özbəkistan Prezidenti Şavkat
Mirziyoyevin “Azərbaycan xalqı
Türk dünyasında layiqli yer tutur,
böyük hörmətə və nüfuza malikdir”
fikrindən yanaşdıqda, bu görüşün,
xüsusilə Azərbaycanın bütün ərazisi
üzərində tam suverenliyini təmin
etdikdən sonrakı tarixə təsadüf et-
məsi, Türk birliyinin dünyaya me-
sajlar verməsi ilə yaddaqalan oldu.
O cümlədən Azərbaycanın beynəl-
xalq hüququn norma və prinsiplərinə
hörməti və bu prinsiplər üzərindən
hərəkət etməsinin qeyd olunması
ölkəmizin nüfuzu, etibarlı tərəfdaş
imici, müasir inkişafı və hərbi qüd-
rəti Qazaxıstan Prezidenti Kasım-
Jomart Tokayevin “Ölkəniz ərazi
bütövlüyünü bərpa edib və yeni in-
kişaf mərhələsinə qədəm qoyub. Bu
tarixi addım Birləşmiş Millətlər
Təşkilatının Nizamnaməsinə və Təh-
lükəsizlik Şurasının qətnamələrinə
uyğun olaraq atılıb” sitatı konteks-
tindən olduqca maraqlı səslənir. 
    Türkiyə lideri Ərdoğanın “Er-
mənistan Azərbaycan qarşısında
götürdüyü öhdəlikləri yerinə yetir-
məlidir. Regional kommunikasiya-
ların açılması bütün regionun xey-
rinədir. Türk dünyası olaraq Azər-

baycana dəstəyimizi davam etdirə-
cəyik” fikri isə həm ölkəmizə bey-
nəlxalq dəstək, həm də regionun
inkişafı baxımından atılmalı olan
yeni addımların müəyyənləşdiril-
məsi və həyata keçirilməsinin va-
cibliyi baxımından  əhəmiyyətlidir.
Çünki Azərbaycanın regionda tranzit
mövqeyi bölgədə nəqliyyat və lo-
gistika sahələrinin mühüm yer tut-
ması ilə xarakterizə olunur. Azər-
baycan Şərq-Qərb nəqliyyat dəhli-
zinin dayanıqlı fəaliyyətinə öz də-
yərli töhfəsini verir. O da qəbuledilən
faktdır ki, Azərbaycan Mərkəzi Asi-
ya ölkələri ilə Türkiyə və Avropa
bazarları arasında etibarlı tranzit
ölkə kimi artıq özünü çoxdan təs-
diqləyib. Eyni zamanda Azərbay-
canın Türk dövlətlərinin iqtisadiy-
yatına 20 milyard ABŞ dollarından
çox sərmayə qoyması, birgə sərmayə
fondlarının yaradılması prosesinin
başlaması ölkəmizin beynəlxalq
imicinin formalaşmasında və etibarlı
tərəfdaş kimi tanınmasında qarşıya
qoyulan tələblərin inamla yerinə
yetirilməsi deməkdir.
    Nəhəng enerji və nəqliyyat in-
frastrukturu layihələri Türk dövlətləri
arasında daim əsas və mühüm əmək-
daşlıq sahəsi olub. Qırğızıstan, Öz-
bəkistan, Türkmənistan marşrutu
boyunca Xəzər dənizinədək uza-
nacaq, sonra Azərbaycana və Tür-
kiyəyə qədər genişləndiriləcək nəq-
liyyat dəhlizinin - Orta Dəhlizin
yaradılması üzərində iş gedir. Eyni
zamanda Orta Asiyadan Avropaya
təbii qaz və elektrik enerjisi ixracı
da yaxın gələcəyin ən yaxşı pers-
pektivlərindən biri olmaqla Azər-
baycanın və onun ayrılmaz parçası
olan Naxçıvanın bu istiqamətdə
strateji əhəmiyyətini daha da artırır.
Türkiyə Respublikasının Prezidenti

Rəcəb Tayyib Ərdoğanın “Azər-
baycanın qərb bölgəsi ilə Naxçıvanı
birləşdirəcək kommunikasiya xət-
tinin həyata keçirilməsi də böyük
önəm daşıyır. Bu xəttin açılması
bütün bölgə ölkələrinin rifahına
ciddi töhfə verməklə yanaşı, Türki-
yəni də Ata yurdumuz olan Orta
Asiya ilə birləşdirəcək” fikri Azər-
baycanın bu istiqamətdəki haqlı
mövqeyini bir daha təsdiq edir. 
    Bu gün dünyanın müxtəlif böl-
gələrində beynəlxalq hüquq nor-

malarının kobudcasına pozulduğu,
müharibələrin, qanlı münaqişələrin
alovlandığı bir zamanda cənab İlham
Əliyevin də dediyi kimi: “İlk növ-
bədə, ölkələrin müdafiə potensialı
təhlükəsizliyin əsas zəmanətinə
çevrilir. Hesab edirəm ki, üzv ölkə -
lər arasında təhlükəsizlik, müdafiə,
müdafiə sənayesi kimi sahələrdə
əməkdaşlıq daha da artmalıdır”.
Məhz buna görə də əməkdaşlığın
müttəfiqlik səviyyəsinə qaldırılması,
qarşılıqlı inkişaf proqramlarının hə-
yata keçirilməsi regionda sülhün
və sabitliyin daha dayanıqlı şəkildə
inkifaşına şərait yaradır. Bu isə
cənab Prezidentin “Biz böyük Türk
dünyasının bir hissəsiyik. Əminəm
ki, dostluğumuz, qardaşlığımız əbə-
di olacaq. Türk Dövlətləri Təşki-
latının beynəlxalq nüfuzu daha da
artacaq” fikirləri kontekstində ki-
fayət qədər əhəmiyyətli mesaj verir. 
    Onu da qeyd etməliyik ki, TDT
çərçivəsində baş tutan dialoq in-
teqrasiya üçün yeni imkanlar ya-
ratmaqla yanaşı, eyni zamanda
hazır da böyük transformasiyaların
baş verdiyi dünyada böhranlara
qarşı birgə mübarizə aparmaq,
həmçinin müxtəlif çağırışları birgə
qarşılamaq üçün də imkanlar təq-
dim edir. Xüsusilə etnik və mədəni
köklərimiz, dilimiz, ortaq keçmi-
şimiz münasibətlərimizin daha də-
rin təməlini təşkil etməklə yanaşı,
2009-cu ildə Naxçıvan Zirvə gö-
rüşündən ötən müddət ərzində
müxtəlif sahələrdə əməkdaşlığın
güclənməsi, türk dövlətlərinin
uğurlu inkişaf yolu və təşkilatın
beynəlxalq səviyyədə böyük siyasi
çəkiyə və nüfuza malik olmasını
da şərtləndirir. 
    İmzalanan sənədlər isə türk döv-
lətlərinin çoxşaxəli əməkdaşlığında
yeni səhifə açmaqla yanaşı, qardaş
türk xalqlarını iqtisadi potensialla-
rının artırılması üçün öz səylərini
birləşdirməyə, ölkələrimiz və xalq-
larımız arasında əməkdaşlığın daha
da möhkəmləndirilməsi işinə xidmət
edəcək. 

- Məmməd BABAyev 

“Türk Əsri”nin Azərbaycanı 
Beynəlxalq nüfuz, etibarlı tərəfdaş imici, tranzit ölkə və gələcək inkişaf

    Azərbaycanın beynəlxalq arenada artan nüfuzu dünya ölkələri ilə
əməkdaşlıq platformasının genişləndirilməsinə, eyni zamanda mövcud
əlaqələrin daha da inkişaf etdirilməsinə imkan verir. Bu mənada, Türk
dövlətləri ilə münasibətlərin gücləndirilməsi Azərbaycanın xarici siyasətinin
əsas prioritetlərindəndir. Bu aspektdən yanaşdıqda Astanada Türk
Dövlətləri Təşkilatının “Türk Əsri” çağırışı altında 10-cu yubiley Zirvə
görüşü ölkələr arasında mövcud əlaqələrin daha da inkişaf etdirilməsi və
yeni müstəviyə daşınması üçün diqqətçəkən məqamlarla zəngindir.

    Azərbaycan Respublikasının Pre-
zidenti yanında Dövlət İdarəçilik
Akademiyası (DİA) tərəfindən Nax-
çıvan Muxtar Respublikasının mər-
kəzi icra hakimiyyəti orqanlarının
rəhbər vəzifəli olan dövlət qulluq-
çuları üçün səyyar təlim keçirilib.
    Təlim Prezident İlham Əliyevin
2023-cü il 5 iyun tarixli “Naxçıvan
Muxtar Respublikasının sosial-iq-
tisadi inkişafına dair 2023-2027-ci
illər üçün Dövlət Proqramı”nın təs-
diq edilməsi haqqında Sərəncamının
müvafiq bəndinin icrasını təmin et-
mək məqsədi daşıyır. Qeyd edilən
Dövlət Proqramının dövlət qullu-
ğunda bilik, bacarıq və səriştənin
inkişaf etdirilməsi ilə bağlı tədbir-
lərin həyata keçirilməsi bəndinin
əsas icraçısı Dövlət İdarəçilik Aka-
demiyasıdır.
    Təlimdə DİA-nın rektoru, aka-
demik Urxan Ələkbərov “Prezident
İlham Əliyevin innovativ idarəçilik
texnologiyaları və Azərbaycan Res-
publikasının siyasi, iqtisadi, hərbi
uğurları” mövzusunda interaktiv
təqdimatla çıxış edib. 
    Rektor Azərbaycan Respublika-
sının bütün dünya üçün prioritet
kimi qəbul edilən davamlı inklüziv
inkişaf siyasətini səmərəli şəkildə
reallaşdıran dünya lideri olduğunu
bildirib. Diqqətə çatdırıb ki, məhdud
maliyyə imkanları şəraitində Azər-
baycanın inklüziv inkişafı indeksinin
daha inkişaf etmiş ölkələrdəkindən
yüksək olması ölkənin iqtisadi po-
tensialının hərtərəfli inkişafı və əha-
linin rifahının yüksəldilməsi üçün
daha səmərəli istifadəsinin beynəl-
xalq təsdiqidir. İnklüziv inkişaf sa-

həsində Azərbaycan Respublikasının
yüksək göstəricilər əldə etməsi və
sosial siyasətin reallaşdırılması ba-
xımından dünya liderinə çevrilmə-
sində ölkənin Birinci vitse-prezi-
denti, Heydər Əliyev Fondunun
prezidenti Mehriban Əliyevanın
müstəsna xidmətləri var.
     Bildirilib ki, ölkənin hazırkı da-
vamlı inkişafı dövlət idarəçiliyi və
dövlət qulluğu sahəsində reallaşdırılan
ardıcıl islahatlar və dəyişikliklərin
nəticəsidir. Akademik qeyd edib ki,
8 noyabr 2020-ci il Azərbaycan tari-
xinə ən şanlı gün kimi yazıldı.
    DİA-nın rektoru müstəqil və su-
veren Azərbaycan dövlətinin key-
fiyyətcə yeni olan və 2021-2030-cu
illəri əhatə edən strateji mərhələyə
daxil olduğunu söyləyərək, inklüziv
cəmiyyətin qurulması prosesinin
ölkənin 2030-cu il üçün planlaşdı-
rılmış əsas prioritetləri sırasında ol-
duğunu deyib.
    Akademik U.Ələkbərov işğaldan
azad olunmuş ərazilərdə həyata ke-
çirilən quruculuq tədbirlərindən,
müstəqillik dövründə qazanılan si-
yasi, iqtisadi, hərbi uğurlardan, in-
klüziv inkişafın idarə olunması sa-
həsində ölkənin əldə etdiyi nailiy-
yətlərdən bəhs edib.
    Sonra dinləyicilərin sualları ca-
vablandırılıb.

AZƏRTAC

Rəhbər vəzifəli şəxslər üçün təlim 

    Naxçıvan Muxtar Respublikası
Rəssamlar Birliyinin Bəhruz Kəngərli
adına Sərgi Salonunda  8 Noyabr –
Zəfər Gününə həsr olunmuş sərgi
keçirilib. Sərginin açılış tədbirində
əvvəlcə şəhidlərimizin əziz xatirəsi
bir dəqiqəlik sükutla yad edilib. 
    Naxçıvan Muxtar Respublikası
Rəssamlar Birliyinin sədri, Azər-
baycan Respublikasının Əməkdar
rəssamı Ülviyyə Həmzəyeva çıxış
edərək  Azərbaycan Ordusunun öz
əzəli-əbədi torpaqlarını işğaldan azad
etmək üçün 44 gün apardığı  haqq
mübarizəsindən söz açıb. 
    Türkiyənin Naxçıvan Muxtar Res-
publikasındakı Baş konsulu Asip

Kaya Zəfər Günü münasibətilə
təbriklərini çatdırıb. Bildirib ki,
bu zəfər bütün dünyaya bir daha
göstərdi ki, türk xalqı mübariz,
əzmli, dəyanətli xalqdır, öz torpa-
ğına sahib çıxandır, heç vaxt bir
qarış torpağını belə yadlara verməz.

Yaxın günlərdə Naxçıvanın təsviri-
sənət ustalarının iştirakı ilə Türkiyənin
Çorum və Ərzurum şəhərlərində  ke-
çirilən sərgiləri yüksək qiymətlən-
dirən Asip Kaya belə tədbirlərin hər
iki qardaş ölkə arasında mədəni bağ-
ların daha da möhkəmlənməsinə xid-
mət edəcəyini vurğulayıb.
    Tədbirdə Naxçıvan Muxtar Res-
publikası Yazıçılar Birliyinin sədri
Asim Yadigar, qazi və şəhid ailələri
iştirak edib. Bir qrup rəssamın çəkdiyi
şəhidlərin portretləri ailələrinə təqdim
olunub. 
    Sonda 11 rəssamın 20 əl işindən
ibarət sərgiyə baxış olub. 

- Bülbül QulİyevA

Zəfər Gününə həsr olunmuş sərgi keçirilib

Zəfər əzmli hərbi yürüş 

    5 iyun 2023-cü ildə Azərbaycan
Respublikasının Prezidenti cənab
İlham Əliyev tərəfindən təsdiq olun-
muş “Naxçıvan Muxtar Respubli-
kasının sosial-iqtisadi inkişafına
dair 2023-2027-ci illər üçün Dövlət
Proqramı”nda da Naxçıvan Muxtar
Respublikasının turizm cəlbedici-
liyinin artırılması və tarixi-memarlıq
abidələrinin beynəlxalq səviyyədə
qorunması məqsədilə buradakı abi-
dələrin UNESCO-nun maddi-mə-
dəni irs nümunələri üzrə əsas siya-
hısına salınması üçün işlərin apa-
rılması prioritet vəzifələrdən biri
kimi qarşıya qoyulmuşdur. Burada
əsas məqsəd sahib olduğumuz təbii
və tarixi-mədəni sərvətlərimizin gə-
ləcək nəsillərin də istifadəsinə qa-
zandırmaqla onların bu gün daha
səmərəli turizm dövriyyəsinə cəlb
olunması, iqtisadi aktivliyin artı-
rılması və ölkəmizin daha yaxşı ta-
nıdılmasıdır. 
    Bəs UNESCO-nun maddi-mə-
dəni irs nümunələri üzrə əsas siyahısı
necə formalaşır? Ölkəmizə, o cüm-
lədən Qarabağ ərazisində işğalçı
erməni vandalları tərəfindən məhv
edilmiş tarixi-mədəni abidələrimizə
qarşı ikili standartları ilə  son illərdə
də “seçilən” UNESCO, əslində,
BMT nəzdində fəaliyyət göstər-
məklə dünya üzrə təhsil, elm, mə-
dəniyyət və ümumilikdə, sosial-hu-
manitar məsələlər üzrə öz missiya-
sını həyata keçirməyə çalışır. Bu
mənada, hələ XX əsrin ortalarında,
dəqiq desək, 1959-cu ildə keçmiş
SSRİ-nin də öz kasıb əhalisinin bo-
ğazından kəsərək Misirdə nəhəng
Asuan bəndinin tikintisinə kömək
etdiyi zaman antik Nubiya krallığına
aid olmuş qiymətli tarixi-mədəni
abidələrin yox olması təhlükəsinə
qarşı Misir və Sudan dövlətlərinin
UNESCO-ya kömək   üçün müraciət
etməsi ilə dünya mirasının qlobal
səviyyədə qorunması üçün ilk ad-
dımlar atılmağa başlamışdır. Öz
növbəsində, bu təşkilatın da kömək
üçün beynəlxalq ictimaiyyətə mü-
raciət etməsi ilə bu regionda, daha
sonra isə bütün dünyada yox olmaq
təhlükəsi keçirən və bütün bəşəriyyət
üçün əhəmiyyətli miras dəyəri da-
şıyan maddi və mədəni obyektlərin
qorunması məsələsi qabardılmış və
nəhayət, 1978-ci ildə Ümumdünya
İrs Siyahısı yaradılaraq planetdə
mövcud olan qiymətli irs nümunə-
lərinin mühafizəsinə başlanılmışdır. 
    Hazırda UNESCO-nun miras si-
yahısı dövri olaraq yenilənməklə
hər il bir sıra tarixi-mədəni obyekt-
lərin buraya əlavə olunması və eləcə
də mövcud olanların müəyyən sə-
bəblərdən bu siyahıdan çıxarılması
ilə dünya ictimaiyyətinin diqqətinə
çatdırılır. Belə ki, 2023-cü ilin okt-

yabrına olan son məlumatlara əsasən
dünyanın 168 ölkəsindən 1199 miras
nümunəsi əsas siyahıda yer almaq-
dadır. Ölkələr timsalında baxdıqda
burada bəzi dövlətlərə məxsus olan
miras nümunələrinin hansı sayda
olması, yaxud onların hansı dövr-
lərdə və ya hansı kriteriyalara görə
bu siyahıya daxil edilməsi sual do-
ğurur. Eyni sualı Şərq-Qərb mədə-
niyyətlərinin qovşağında yerləşən
Azərbaycana qarşı UNESCO və
onun kimi beynəlxalq təşkilatların
göstərdiyi münasibətlər də doğurur.
Belə ki, hazırda ölkəmizə aid 4 ta-

rixi-mədəni və bir təbiət abidəsi
daimi miras siyahısında olduğu halda
2019-cu ilədək bu yalnız   İçərişəhər
və Şirvanşahlar sarayı (2000-ci il)
ilə  Qobustan qaya təsvirləri (2007-ci
il) timsalında, sadəcə, iki obyektlə
məhdudlaşırdı. Sonrakı illərdə, 2019-cu
ildə Şəki Xan sarayının, 2023-cü
ildə isə Xınalıq kəndi və Köç yolu,
habelə Hirkan meşələrinin təbiət
abidəsi kimi bu siyahıya salınması
bu istiqamətdə dövlətimiz tərəfindən
atılan qəti addımların nəticəsində
mümkün olmuşdur. Halbuki Qərbi
Azərbaycana yiyələnmiş haylar bu-
radakı tarixi Alban kilsələrini öz
adına çıxmaqla qalmayıb, onları uy-
durma erməni mədəniyyəti nümu-
nələri adı altında hələ 1996-cı ildə
bu siyahıya salmağa nail olmuşdular.
Bu azmış kimi ermənilərin Güneydə,
ta Arazın o biri sahilində bir kilsəni
bu siyahıya salması, əslində, dün-
yanın hansı gözlə bu məsələyə bax-
dığını bir daha sübut edir. Bu və
beynəlxalq miqyasdakı digər belə
haqsızlıqlar UNESCO-nun dünya mi-
rası siyahısına düşməyin də nə qədər
çətin problem olduğunu göstərir. 
    Bəs dünya mirası siyahısına düş-
mək ölkələrə, onların iqtisadiyyatına,
beynəlxalq nüfuzuna və eləcə də
turizmin inkişafına necə təsir edir?
İlk olaraq onu qeyd edək ki, bu si-
yahıya düşmək üçün abidə ümum-
bəşəri əhəmiyyət kəsb etməklə təkcə
sahib olduğu ölkədə deyil, onun
hüdudlarından da kənarda dəyər
ifadə etməli, analoqları ilə müqa-
yisədə seçilən üstünlüklərə malik
olmalıdır. İnsanın yaradıcılıq dü-
hasının nəticəsi olan əsərlər, dini-
inanc və adət-ənənə nümunələri,

yox olmuş sivilizasiyaların iz-
lərini daşıyan məkanlar, unikal
landşaft nümunələri, şəhərsal-
ma, yaxud arxitektura kom-
pleksləri, bənzərsiz gözəlliyə
malik təbiət guşələri, nadir bio-
müxtəliflik nümunələrinin sıx
məskunlaşdığı ərazilər, qədim
yaşayış məskənləri, ekoloji,
bioloji və geoloji təkamül pro-
seslərinin baş verdiyi ərazilər

UNESCO tərəfindən müəyyən
olunmuş kriteriyalara cavab
verdiyi halda bu siyahıda yer al-
maqla öz ölkəsinin görməli yeri
kimi turizm marağını da cəlb edir.
Ümumilikdə isə turizm marağından
başqa UNESCO-nun dünya mirası
siyahısına daxil olunmuş abidələrin
sahibi olan dövlətlərin bu sahədə
məsuliyyətlərinin artırılması, ölkə-
lərin imicinin yüksəlməsi və eləcə
də onların mühafizəsinin təşkili
üçün maliyyə dəstəyinin artırılması
da bu sahədə əsas hədəflərdəndir. 
    Dünya mirası siyahısının məz-
munu, oraya düşmək üçün keçilən
prosedurların kifayət qədər sərt ol-
ması siyahıda yer tuta biləcək abidələr
qarşısında ciddi tələblər qoyur. Yu-
xarıda da qeyd olunan UNESCO-nun
tələbləri ilə yanaşı, həmin abidələrin
unikallığı və daşıdığı ümumbəşəri
dəyərlərlə yanaşı, onların qorunma
vəziyyəti və dünyada tanınma sə-
viyyəsi də mühüm şərtlərdən biridir.
Başqa sözlə, miras dəyəri daşıya bi-
ləcək abidəyə sahib olmaqla yanaşı,
ölkələr onların, sözün əsl mənasında,
dünya mirasına necə qazandıra bil-
dikləri barədə də özləri özlərinə he-

sabat verməlidirlər. 
    Azərbaycan özünün sahib ol-
duğu həm təbii, həm tarixi-mədəni
sərvətlərlə bu siyahıda cəmi
5 deyil, ən azı 20-25 belə abidə
ilə təmsil oluna bilər. Şübhəsiz,
müstəqilliyimizin ilk illərində öl-
kəmizin məruz qaldığı işğal və
ikili standartlar bu sahəyə də öz
mənfi təsirini göstərmişdir. Lakin
bununla yanaşı, ölkəmizin hərtərəfli
inkişafı, beynəlxalq arenada öz
mövqeyini möhkəmləndirməsi nə-
ticəsində artıq təbii və tarixi-mədəni
sərvətlərimizin də dünya mirasına
qazandırılması yolunda ciddi nai-
liyyətlər əldə olunmuşdur. Ölkə-
mizin ayrılmaz tərkib hissəsi, qədim
mədəniyyət mərkəzi olan Naxçı-
vanda da xeyli sayda belə təbii və
tarixi-mədəni yerlər, məkanlar və
abidələr vardır. Bunların tanınması,
tanıdılması, qorunması və ən azın-
dan UNESCO-nun müvəqqəti si-
yahısına daxil edilməsi üçün ciddi
işlər görülməlidir. Naxçıvandakı
türbələrin və Ordubad şəhərinin
qədim hissəsinin artıq müvəqqəti
siyahıda olduğunu nəzərə alsaq,
bunun real olmayacağını düşünən-
lərə də tutarlı cavab vermək müm-
kündür. Lakin bunun yetərli ol-
madığını, Naxçıvanda daha çox
abidənin UNESCO-nun müvəqqəti
siyahısına və ən azı bir abidənin
UNESCO-nun daimi siyahısına da-
xil edilməsinin vacibliyini xüsusilə
qeyd etmək lazımdır. Şübhəsiz,
Naxçıvana səfər edən əcnəbi tu-
ristlərin Azərbaycanın Maçu-Piçusu
adlandırdıqları Əlincə qalada, ya-
xud Qarabağlar, Gülüstan və Yusif
ibn Küseyir turbələrində aparlımış

“avrotəmir” yerinə əgər elmi əsas-
larla bərpa işləri aparılsaydı, bu
rəqəm 1-2 deyil, daha çox olardı.
Nəyə görə Naxçıvanqalaya eks-
kursiyaya gəlmiş turistlərə təqdim
etmək üçün bir parça qədim divar
qalığı qalmasın?! Yaxud görəsən,
belə qədim divar qalıqları bizim
dırnaqarası memarların fikrincə,
artıq lazım deyilsə, onda Əlincənin
Şahtaxtıdakı toxunulmamış həmin
orijinal qala divarlarına niyə əl gəz-
dirilmədi? Yoxsa həmin dövrdə
Naxçıvan memarlarının “başbilə-
ni” olmuş Asəf müəllim oraya
dırmana bilmədiyi üçün onlar yad-
dan çıxdı? Naxçıvan türbələri ara-
sında UNESCO-nun daimi siya-
hısına daxil edilə biləcək ən real
namizəd olan XII əsr Şərq me-
marlığının incisi sayılan Möminə
xatın türbəsi də özünün möhtəşəm
duruşu və zərif naxışları ilə belə
yamaqçılara meydan oxusa da,
onun ətrafına da bu  cür “qurucu-
luqdan” pay düşüb. Belə ki, tür-
bənin dörd yanına döşənmiş kələ-
kötür dağ daşlarının, yaxud onun

şəhər tərəfdən önünü tamamilə kə-
sən və il ərzində heç 15 nəfərin də
istifadə etmədiyi istifadəsiz piyada
üst keçidinin nəyə lazım olması
sabah təkcə UNESCO ekspertlə-
rinin deyil, eləcə də sadə turistlərin
də verə biləcəyi ən sərt suallar-
dandır. Axı tarixi abidə köhnə hos-
pital binası deyil ki, yamaq vurub
tədris obyekti kimi təhvil verəsən.
Bəlkə,  memarlarımızın fikrincə,
bu üst keçid UNESCO-nun siya-
hısına salınmalıdır? Misalları daha
çox çəkmək olar. Ancaq şübhəsiz,
bu yollarla Azərbaycan dövlətinin
havaya sovrulmuş milyonlarla ma-
nat vəsaiti həmin bu abidələrimizin
daha yaxşı qorunması, daha çox
reklam və tanıtım işlərinin aparıl-
ması üçün xərclənə bilərdi. 
    UNESCO-nun dünya mirası si-
yahısında təmsil olunmaq çətin ol-
maqla bərabər həm də fəxrli və tu-
rizmin inkişafı üçün əhəmiyyətli
məsələdir. Bu baxımdan ölkələr bey-
nəlxalq tələblərə əməl etməklə, eyni
zamanda dünya miqyasında müsbət
imic qazanmaq, daha çox seçilən
destinasyia kimi tanınmaq istəyirlər.
UNESCO kimi beynəlxalq təşkilatın
tələbləri isə bu mənada, çox sadə
və hər kəs üçün açıqdır. Ümumbəşəri
dəyəri olan və uzun illər boyunca
qorunaraq dünya mirasına çevrilmə
imkanı olan istənilən təbiət abidəsi
və maddi-mədəniyyət nümunəsi
mümkün olduqca zədələnməməli,
orijinal görkəmi saxlanılmaqla ona
və ətrafına heç bir əlavələr edilmə-
məlidir. Bu isə, əslində, bizim üçün
çox da çətin hesab edilməməli bir
vəzifə olmalıydı. 

- Əli CABBAROv

    Turizmin əsas hərəkətverici qüvvələrindən biri olan xalqların mədəni
müxtəlifliyi və tarixi mirasa sahiblik müasir dövrdə ölkələrin malik
olduğu tarixi-mədəni və təbii sərvətlərin daha yaxşı qorunaraq onların
əsasında turizm gəlirlərinin artırılması ilə bərabər ölkənin tanıdılmasında
da mühüm əhəmiyyətli məsələlərdəndir. Belə ki, hazırkı dövrdə dünya
dövlətləri humanitar inkişafda turizmin oynadığı rolu yüksək qiymətlən-
dirərək məhz turist mübadiləsi yolu ilə bir sıra çətin sosial-iqtisadi
məsələləri həll etmək və eləcə də ölkələr arasındakı gərgin siyasi müna-
sibətləri dialoq yolu ilə qaydaya salmaq üçün əldə olunmuş müsbət təc-
rübədən faydalanmaq istəyirlər. Bu mənada, UNESCO-nun maddi-
mədəni irs nümunələri üzrə əsas siyahısındakı miras nümunələrinə
verilən dəyərə əsaslanmaqla tarixi-mədəni obyektlərin qorunması,
bərpası və turizmə qazandırılması öz əhəmiyyətini qorumaqdadır.

uNeSCO-nun maddi-mədəni irs nümunələri üzrə
əsas siyahısındakı abidələr turizmin inkişafında rol oynayır

    BMT-nin “Uşaq hüquqları haq-
qında” Konvensiyasının qəbul edil-
məsinin ildönümü ərəfəsinə təsadüf
edən 20 oktyabr-20 noyabr “Uşaq
Hüquqları Aylığı”nda muxtar res-
publika üzrə bütün orta məktəb və
məktəbəqədər uşaq müəssisələrində
uşaqların kütləvi dispanserizasiyasına

başlanılıb. Noyabr ayının 1-dən eti-
barən muxtar respublikanın bütün
rayonlarında paralel  olaraq başlayan
müayinələrə tibbin hər sahəsi üzrə
ixtisaslı həkimlər cəlb edilib. Müa-
yinələr nəticəsində aşkarlanan pa-
tologiyalar üzrə dispanser qeydiy-
yatlar aparılır və uşaqlar dərin müa-
yinə və müalicə üçün ixtisaslaşmış
xəstəxanalara yönləndirilir.
    Qeyd edək ki, hazırda beynəlxalq
hüquq sistemində və milli qanun-
vericiliyimizdə uşaqların hüquq və
azadlıqlarının qorunması ilə bağlı
mövcud aktlar onların müdafiə və
inkişafına təminat verir. “Uşaq hü-
quqları haqqında” Konvensiya isə
uşaq hüquqlarının təmini istiqamə-
tində standartları müəyyən edən və
iştirakçı dövlətlərin üzərinə öhdə-
liklər qoyan mühüm beynəlxalq hü-
quqi sənəddir. BMT-nin Baş Məclisi
tərəfindən 1959-cu il 20 noyabr ta-
rixdə “Uşaq Hüquqları” Bəyanna-
məsi, 1989-cu il 20 noyabr tarixdə
“Uşaq hüquqları haqqında” Kon-
vensiya qəbul olunub və konvensiya
qəbul edildikdən sonra tez bir za-
manda tarixdə ən çox ratifikasiya
edilmiş insan hüquqları sazişinə
çevrilib.

Naxçıvan Muxtar Respublikası
Səhiyyə Nazirliyinin

mətbuat xidməti

“uşaq Hüquqları Aylığı”
çərçivəsində uşaqların 

dispanserizasiyası keçirilir

Turizm

Babək Rayon Xalq Teatrı
Braziliya yazıçısı və drama-
turqu Gilyermo Feqeyredo-
nun “Ezop” əsəri əsasında
səhnələşdirilən eyniadlı ta-
maşa nümayiş etdirib. 

    Faciəli komediya janrında olan
səhnə əsərinə Prezident mükafatçısı
Yusif Əliyev quruluş verib. Tamaşada
Ələkbər İsmayılov, Səbinə Musa-
yeva, İlman İbrahimov, Günay Mus-
tafayeva  və digər aktyorlar rol alıb.
Yaradıcı heyətində daha çox gənc -
lərin üstünlük təşkil etdiyi tamaşanın
musiqi tərtibatçısı Babək Rayon
Mədəniyyət İdarəsinin  müdiri Fətəli
Axundzadədir.
    Dünya, eləcə də Azərbaycan
teatrlarında dəfələrlə səhnə həllini
tapan əsərdə Ezopun qul həyatından,
azadlıq eşqindən bəhs olunur. Hə-
yatın bütün gerçəkliyini ibrətəmiz
təmsillərin dili ilə çatdırmağa çalışan
ağıllı, vicdanlı hazırcavab Ezopun
tək bir istəyi var: Azad olmaq, azad
yaşamaq. O dünya üzərində elə bir
yer axtarır ki, orada köləlik, qorxu
olmasın. 
    Tamaşa alqışlarla qarşılanıb.
    Qeyd edək ki, 2009-cu ildən
fəaliyyət göstərən Babək Rayon
Xalq Teatrı bu günə qədər dünya və
ölkə ədəbiyyatından 20-dən artıq
əsərə müraciət edib.

Naxçıvan Muxtar Respublikası 
Mədəniyyət Nazirliyinin 

mətbuat xidməti

“Ezop” Xalq Teatrının 
səhnəsində



    Naxçıvan Muxtar Respublikası
Səhiyyə Nazirliyinin təşkilatçılığı
ilə Naxçıvan Muxtar Respublika
Xəstəxanasında Zəfər Günü müna-
sibətilə şəhid ailələri üzvləri və qa-
zilərimiz üçün ödənişsiz tibbi aksiya
keçirilib.
    Aksiyada Naxçıvan Muxtar Res-
publikası səhiyyə nazirinin müavini,
nazir vəzifələrini müvəqqəti icra
edən Samiq Sadıxov şəhidlərimizin
ailə üzvləri və qazilərimizlə görüşüb.
Onlara hörmət və ehtiramını bildirib. Qeyd edib ki,
Vətən torpaqları uğrunda canından, sağlamlığından
keçən oğullarımızın qarşısındakı borcumuz ödənməzdir.
Səhiyyə sistemində çalışan hər bir tibb işçisi qaziləri-
mizin və şəhidlərimizin ailə üzvlərinin sağlamlığının
keşiyində layiqincə dayanır. Bu günə kimi dəfələrlə
bu cür aksiyaların keçirildiyini bildirən nazir müavini
onu da qeyd etdi ki, bundan sonra da Vətən uğrunda
canından keçən oğulların xatirəsi uca tutulacaq, onların
ailələri üçün bütün səhiyyə ocaqlarında ən yüksək sə-
viyyədə tibbi xidmət göstəriləcək. 
    Sonra şəhid valideynləri çıxış edərək dövlətimizə
təşəkkür etdilər.

    Aksiyada iştirak edən həkimlər xəstələri müayinə
edib lazım olan tapşırıqları verdilər. Babək rayon
Məmmədrza Dizə kəndindən olan Vətən müharibəsi
şəhidi Ayaz İbrahimovun anası Güllü xanım həkim-
nevroloq Səkinə Mirzəyevanın onu müayinə etdiyini
bildirdi və qeyd etdi ki, hər zaman qayğı ilə əhatə
olunurlar. O dedi: “Haraya üz tutsaq, hörmətlə qarşı-
lanırıq. Oğullarımız başımızı uca etdi. Hər yerdə bizi
onlara layiq şəkildə qarşılayıb yola salırlar. Dövlətimiz
var olsun”. 
    Qazi Əli Əlisoy Şərur rayonu Danyeri kəndindəndir,

sağlamlığını Vətən tor-
paqlarına qurban verən
oğullardandır. O da tibbi
heyətə öz təşəkkürünü
bildirdi. Qeyd etdi ki,
Vətən uğrunda döyüşə
gedəndə bir ovuc torpaq
azad olsun deyə özlərini
oda atdılar. Kimi şəhadət
şərbəti içdi, kimi qazi
oldu. Bu gün şükür edir-

lər ki, suveren, azad dövlətimiz var. 
    Aksiyada iştirak edən həkimlərdən həkim-ginekoloq
Günay Bağırsoylu, həkim-terapevt Ramidə Bağırova,
həkim-nevroloq Səkinə Mirzəyeva, həkim-oftalmoloq
Kəmalə Əliyeva və digərləri keçirilən aksiyada qazi-
lərimiz və şəhidlərimizin ailə üzvlərini müayinə et-
diklərini və lazım olan şəxslərin müalicəyə cəlb olun-
duğunu bildirdilər.  
    Qeyd edək ki, aksiyada Birinci Qarabağ mühari-
bəsində, sonrakı illərdə və Vətən müharibəsində sağ-
lamlığını itirən şəxslərə və həmin döyüşlərdə şəhadətə
yüksələn şəhidlərin ailə üzvlərinə tibbi xidmət göstərilib.
Aksiyada səhiyyə könüllüləri də iştirak edib. 

- Ramiyyə ƏKBƏROvA

Aksiya keçirilib
    Türkiyənin Elazığ şəhərində Türkiyə Cümhuriyyətinin qurulmasının
100-cü ildönümünə həsr olunmuş “Elazığ Belediyyesi Yüzyılın Hamlesi
Satranç Turnuvası” adlı açıq turnir keçirilib.
    Muxtar respublikadan yarışda təmsil olunan 8 şahmatçının hər biri
mükafatçılar sırasına düşməyi ba-
carıb. Belə ki, Naxçıvan Şahmat
Federasiyasının idmançılarından
2-si qızıl, 1-i gümüş, 1-i bürünc
medala layiq görülüb, digər 4-ü
isə müxtəlif pillələrdə mükafatçı
olub. 
    Ən güclülərin yer aldığı “A”
qrupunda Sadiq Qarayev (6 xal) 4-cü, Beynəlxalq usta Toğrul Həsənzadə

(5,5 xal) 7-ci, qrossmeyster Urfan
Sevdimalıyev (4,5 xal) 13-cü, FIDE
ustası Nəsrin Babayeva (2,5 xal)
isə qadınlar arasında 3-cü yerin
sahibi olub. Hüseyn Qənbərli
6 xallıq nəticə ilə “C” qrupunu
ikinci sırada tamamlayıb.

Təmsilçilərimizdən Yasin Əzi-
mov son vaxtlardakı uğurlu seriyanı davam etdirərək növbəti qələbəyə
nail olub. 10 yaşadək şahmatçılar arasında 9 mümkün xaldan cəmi
yarım xal az toplayan idmançı bu yaş kateqoriyasında bütün rəqiblərini
üstələyib. Mirsaleh Seyidli də qızıl medal sevinci yaşayıb. U14 yaş ka-
teqoriyasında mübarizə aparan Mirsaleh 8,5 xallıq nəticə ilə birinci
olub. Ercan Sevdimalı (6 xal) eyni yaş kateqoriyası üzrə 8-ci yerdə
 qərarlaşıb.
    Qeyd edək ki, turnirdə 5 ölkədən, ümumilikdə, 300-dən çox şahmatçı
mübarizə aparıb.

Naxçıvan Muxtar Respublikası Gənclər və İdman Nazirliyinin 
mətbuat xidməti

Naxçıvan şahmatçılarından 8-də 8!

İtmişdir
Babək rayonunun Güznüt kəndində Seyidova Tahirə Mirseyib qızının adına olan JN-488 nömrəli tor-

pağa mülkiyyət hüququna dair dövlət aktı itdiyindən etibarsız sayılır.

    XXI əsrdə dünya elm və texnologiya
sahəsində rəqabət yeni dəyərlərin istehsalına
şərait yaratdı. Nobel mükafatı kimi tematik
sahədə dünyanın ən nüfuzlu adlarını və
əsərlərini tanıdan şəxslər hər kəs tərəfindən
qəbul edildi. 2015-ci ildə kimya üzrə Nobel
mükafatı alan professor Əziz Səncər də
tarixə adını yazdıran, türk xalqlarını təmsil
edən ilk türk Nobel mükafatçısı oldu. Nobelə
aparan macəranın hər fürsətdə Cümhuriyyət
dəyərləri ilə yaxından əlaqəli olduğunu ifadə
edən alim: “Bu mükafat göydən gələn mü-
kafat deyil, zəhmətin və yaxşı təhsilin nəti-
cəsidir. Bu, Atatürkün və Cümhuriyyətin
medalıdır. Ata adına medal almışam, ona
məxsusdur. Atanın yeri Atanın yanındadır”, –
deyirdi.
    Alim verdiyi müsahibələrdə vurğulayır
ki, əməyinin qiymətləndirilməsi və müka-
fatlandırılması vacibdir, lakin bəşəriyyətə
verdiyin töhfənin zövqü əvəzedilməzdir. Mus-
tafa Kamal Atatürk və yoldaşları Cümhuriy-
yətin qurulmasına öncüllük edərkən, türk
millətinin əbədi və firavan olaraq dünya si-
vilizasiyaları səviyyəsində yaşamasını təmin
etdilər. Cümhuriyyət dəyərləri ilə böyümüş
gənclər isə türkləri dünyada təmsil edir və
bu dəyərlərin bəşəriyyət üçün əhəmiyyətini
ortaya qoyurlar. İndiyə qədər böyüklər gənc -
ləri, indi isə gənclər böyükləri dəyişdirirlər.
Bu, dəyərlərdən imtina və ya ənənəyə qarşı
çıxmaq deyil, sadəcə olaraq, sosial transfor-
masiyanın yenilənməsidir.

“Nobel” aldığında bütün Türk
dünyasını təmsil etdiyini deyən

Əziz Səncər qarşımızda…

Bəlkə də, bir yuxu idi gör-
düklərimiz. Haqqında daim

eşitdiyimiz, qürurla fərəhləndiyi-
miz, hətta “Mən həyatda şansa inanmadım,
bütün nailiyyətlərimi alın təri ilə qazandım”, –
deyən ABŞ-ın Şimali Karolina Universitetinin
biokimya və biofizika fakültəsinin professoru,
kimya üzrə Nobel mükafatı laureatı, DNT
sahəsində mühüm kəşfləri ilə tanınan, ABŞ
Milli Elmlər Akademiyasının üzvü, dünya
şöhrətli alim Əziz Səncər budur qarşımızda.
    Onlayn çıxışına ev sahibliyi edən “Naxçı-
van” Universitetində ilk dəfə alimi eşitmək,
görmək, dediyi hər sözü ürəyinin ən incə
qatına köçürmək üçün sanki bütün auditoriya
lal olmuş, hər kəs maraqla dinləyirdi:  

    Uzun zaman bir-birindən ayrı düşmüş türk-
lərin bir araya gəlmələri, güclərini birləşdir-
mələri, özlərinin və dünyanın inkişafına ortaq
töhfələri bizi qürurlandırır. Bu səbəbdən  bu
gün bütün türk dövlətlərinin təməlinin qo-
yulduğu Naxçıvanda elm və milli inkişaf üzə-
rinə dediyim aforizmlər kitabının təqdimat
mərasimi məni çox məsud edir. 

    Mən Nobel mükafatını alanda, sadəcə,
özümü deyil,  Türkiyə Respublikasını deyil,
bütün Türk dünyasını təmsil etdiyimi hiss
edirdim. Biz qeyri-adi mədəniyyətlər yaratmış
böyük bir türk millətiyik.
    Universitet illərində dərslərdə məşhur
dünya alimlərinin tədris olduğunu təəssüflə

xatırlayan alim söhbətinə belə davam edir: –
Uluqbəy, İbn Sina, Əl Biruni, Alparslan, Nə-
sirəddin Tusi və digər türk alimləri isə tədris
edilmirdi. İllər sonra Qərb yazıçılarının əsər-
lərini oxuyanda başa düşdüm ki, həqiqətən,
750-1350-ci illər arasında Türk dünyası elm
dünyasının mərkəzi idi. Həqiqətən, biz böyük
mədəniyyətlər yaratmışıq. Elmlə məşğul olmaq
genetik və yaxud zəka məsələsi deyil, ənənə
məsələsidir. Bütün insanlara bərabər ağıl pay-
lanıb. Buna görə biz uşaqlarımıza erkən yaşda
elm aşılamalıyıq. Artıq mən türk ölkələrinin
texnologiyaya önəm verdiyini görürəm. Əgər
dünyada adımızı elan etmək istəyiriksə, əgər
tək güc olmaq istəyiriksə, əgər xaricilər tərə-
findən idarə olunmaq istəmiriksə, biz elmlə
məşğul olmalıyıq və bir elm ortamı yaratma-
lıyıq. Vaxtilə Uluqbəy və Uluqbəy kimi elm
adamları Türk dünyasında ortaq çalışaraq
elm qazanırdılar. Bu gün artıq görürük ki,
bütün Türk dünyasında elm və cəmiyyət
inkişaf edər. Nobel mükafatçısı həyat təcrü-
bələrinə dayanaraq və dövrümüzdə qabaqcıl
ölkələrin bu kriteriyalara çatdıqlarını izləyərək
aşağıdakı tövsiyələri də paylaşdı:
    1. Elm ədalətin, azad düşüncənin, sor-
ğulamanın olduğu mühitdə yaşayaraq
qazanırlar. Bunu unutmamaq və övladlarımızı
bu ruhla, bu alışqanlıqla böyütmək lazımdır.
Onlara bu mühiti təmin etməliyik. Elmdə
azad düşüncə çox önəmlidir. Mənim yanımda
işləyən uğurlu elm adamları, indiyə qədər
yetişdirdiyim ən uğurlu tələbələr mənimlə
münaqişə edən tələbələr olub. Bu baxımdan,
xüsusilə gənclərimizə azad fikirli olmağı,
mühakimə etməyi öyrədin. 
    2. Dəqiq elmləri prioritet etməliyik. Türk
dünyasının tək güc olması üçün bizim dəqiq
elmlərə investisiya qoymağımız lazımdır. Də-

qiq elmlə məşğul olan gəncləri dəstəkləməli,
onlara özünəinamı təmin etməliyik. 
    3. Qız və ya oğlan uşaqlarına ali təhsil
imkanı vermək lazımdır. Bunu həll edə bil-
məsək, cəmiyyətimizin yarısının tərkibi olan
qadınlarımızın potensialından inkişaf yolunda
yararlanmaq olmaz, bu potensialı gerçəkləş-
dirən cəmiyyətlə rəqabət apara bilmərik. 
    4. Uşaqlarınıza çox erkən yaşda təcrübə
etməyi öyrətməliyik. Mən təcrübə etməklə
öyrəndim. Bu, vərdiş halına gəlməlidir. Sadəcə,
oxumaqla elm öyrənilməz. 
    5. Siyasət və din bir-birinə qarışdırılır.
Bunları mütləq ayrı tutmaq lazımdır. Siyasət
və din qurumları məqsəd və üsul baxımından
vacib və ayrıcalıq təşkil edir. Bunlar bir-
birinə qarışdırılarsa effektivlik itirilər, irəliləyiş
olmaz. Elm adamlarını din və siyasətin xari-
cində saxlamaq lazımdır. Din və siyasət alimin
işinə qarışarsa nəticə ortadan qalxar. 
    6. Alimləri təyin etməkdə, ölçməkdə həmişə
ədalətli olmaq lazımdır. Amerikada dünən
edilənə baxmazlar.  Çalışacaq, inkişaf edəcək
və yeni xəyallar quracaqsınız. Elmə investisiya
qoymağın tək yolu budur. 
    7. Alimlərə öz elmi məqsədlərinə çatma
və reallaşdırma imkanı yaratmaq lazımdır. 
     8. Bütün bunların xaricində mənim qə-
naətimcə Türk dünyasına bir vəfa borcu ol-
madan yaxşı bir inqilabçı olmaz. Mən elmlə
məşğul olarkən, xüsusilə xarici bir ölkədə elmlə
məşğul olarkən ağlımda daim bir şeyi  saxladım
və heç vaxt yaddan çıxarmadım. Mən burada,
sadəcə, özümü deyil, bütün türk millətini təmsil
edirəm deyə düşündüm. Və o mənə həmişə
güc verdi, həm də məsuliyyətli olmağı öyrətdi.

Nə gözəl dua idi

Alim 20 dəqiqəlik çıxışına sanki bir
dünya sığdırmışdı. Milli-mənəvi də-

yərlərdən təhsil strategiyasına qədər bütün de-
tallara toxunan türkün fəxri olan Əziz Səncər
sözlərini bu cümlələrlə bitirdi: “Allahdan arzum
odur ki, 100 il sonra nəvələrimiz Birləşmiş
Türk Dünyasının 100-cü ilini qeyd etsin”.
     Bu dua mənə bir hadisəni xatırlatdı. Azər-
baycana səfər zamanı Prezident cənab İlham
Əliyevlə görüşən dəyərli alim Əziz Səncər bil-
dirmişdi ki, həyatda ən böyük arzularından biri
Şuşaya səfər etməkdir. Və o möhtəşəm dua Mü-
zəffər Ali Baş Komandan Prezident cənab İlham
Əliyevin qətiyyətli iradəsi ilə gerçəkləşdi. Ümid
edirik bütün arzularınız da bax beləcə, yenilməz
türk sərkərdələrinin timsalında çin olar.

- Fariz ƏHMƏDOv 

  Azərbaycanın mənim qəlbimdə Türkiyə
qədər yeri var. Qarabağda Azərbaycanın
suverenliyinin tam şəkildə təmin edilməsi
münasibətilə azərbaycanlı qardaşlarımı
təbrik edirəm. Bu haqlı zəfər, sadəcə, Azər-
baycanın deyil, bütün Türk dünyasının zə-
fəridir. Bizə bu günləri göstərmək uğrunda
həyatını itirmiş bütün qəhrəman şəhidlə-
rimizə Allahdan rəhmət təmənna edir, qa-
zilərimizə sağlıq diləyirəm. 

    Ey Türk Milləti! Sən kökündən çox uzaqlaşıb Çin dənizindən Roma qapılarına, Aralıq də-
nizindən Qara dənizə, Avropadan Asiya, Afrika qitələrinə qədər vardığın üçün öz kökün
üzərində yenidən qol-budaq atıb cavanlaşan, böyüyən, əbədiyaşar olansan. Ey Türk dünyası!
Sənin gələcək istiqbalın Turanın bütövləşməsindədir. Turanın bütövlüyünün açarı isə “Azər-
baycan” deyilən bu ən qədim türk yurdunun bütövlüyündədir. Məhz 2009-cu il oktyabrın
3-də Naxçıvan şəhərində imzalanmış Türkdilli Ölkələrin Dövlət Başçılarının IX Zirvə
Toplantısının Naxçıvan Bəyannaməsi türk xalqlarının tarixində güclü bir şəcərə yaratdı.

Türk dünyasının fəxri Əziz Səncəri 
“Nobel”ə aparan uğur hekayəsi

Azərbaycan Respublikasının Prezidenti İlham Əlİyеv:
“...Və gənclər üçün Əziz Səncər kimi insanlar örnəkdir, nümu-
nədir. Həm alim, həm vətəndaş, həm türkçü, həm vətənpərvər
insan. Və siz gənclər Əziz bəyə oxşamağa çalışmalısınız”.


